
March 23, 2026 

BSE Limited 

Phiroze Jeejeebhoy Towers, 
Corporate Relationship Department 
Dalal Street, Mumbai-400001 

Dear Sirs, 

AAR SHYAM INDIA INVESTMENT COMPANY LIMITED 

Name of Scrip: Aar Shyam lndia Investment Company Limited 
Scrip Code: 542377 

1SIIClo 
AAR SHYAM INDIA INVESTMENT COMPANY LIMTED 

Subject: Recommendation of the Committee of Independent Directors (“IDC 

Recommendation") of M/s Aar Shyam India Investment Company Limited 
Reft Onen Offer for acquisition of upto 7,80,000 (Seven Lakh Eighty Thousand) Equity Shares 
constituting 26% of the Paid Up Equity Share Capital of Aar Shyam India Investment Company 
Limited (*Target" or *Target Company" or “Aar Shyam") from the public shareholders of Target 
Company by Guruomega Private Limited ("Acquirer 1"), Mr. Man Mohan Katial ("Acquirer 2"): 
(Acquirer 1 and Acquirer 2 hereinafter collectively referred to as the "Acquirers") 

Thanking You, 

We are pleased to submit following documents related to the captioned open offer: 

Yours Truly, 

1. Copy of the Recommendation of the Committee of Independent Directors ("IDC 
Recommendation") dated March 21, 2026 in compliance with Regulation 26(7) the Securities and 
Exchange Board of India (Substantial Acquisition of Shares and Takeovers) Regulations, 2011 and 
subsequent amendments thereto ("SEBI (SAST) Regulations") as published in all editions of 
"Financial Express" (English), all editions of “Jansatta" (Hindi), Mumbai edition of "Pratahkal" 
(Marathi) on March 23, 2026. 

DomySingno 

For AARSHYAM INDIA INVESTMENT COMPANY LIMITED 

(Authorised Signatory) 

Regd. Office: no g20, 9th Floor Kirti Shikar Building Dist. Centre Janakpuri, New Delhi - 110058 
CIN: L47219DL1983PLCO15266, Email Id: info@aarshyam.in Website: www.aarshyam.in Ph. No: 011-45626909 

विरार, िद. २२ (वार्ताहर) : 
वसई-विरार शहर महानगरपालिका 
च्या २० मार्च रोजी झालेल्या महासभेत 
नालेसफाईच्या कामावरून मोठा वाद 
निर्माण झाला. विरोधी पक्षनेते मनोज 
पाटील यांनी प्रशासनावर कोट्यवधी 
रुपयांच्या गैरव्यवहाराचा आरोप करत 
पुराव्यांसह प्रश्न उपस्थित केले. 
नालेसफाईसाठी मंजूर करण्यात 
आलेल्या १८ कोटी रुपयांच्या 
खर्चाबाबत कोणताही स्पष्ट आराखडा 
नसल्याचा गंभीर आरोप त्यांनी यावेळी 
केला.

महासभेत बोलताना त्यांनी 
मशिनरी भाड्याच्या खर्चावर शंका 
उपस्थित केली. त्यांच्या म्हणण्यानुसार, 
ओमकार कन्स्ट्रक्शन या कंपनीकडून 
३८ दिवसांसाठी मशीन भाड्याने 
घेण्यासाठी पालिकेने ३८ लाख रुपये 
देण्याचा निर्णय घेतला. मात्र संबंधित 
मशीनची बाजारातील किंमत सुमारे ३६ 
लाख रुपये असल्याचे त्यांनी सांगितले. 
म्हणजेच मशीन खरेदीपेक्षा अधिक 
रक्कम केवळ काही दिवसांच्या 
भाड्यापोटी देण्यात येत असल्याने हा 
आर्थिक गैरव्यवहार असल्याचा आरोप 

त्यांनी केला.
यावेळी त्यांनी लेखापरीक्षण 

अहवालांचा संदर्भ देत प्रशासनावर 
टीका केली. महालेखापरीक्षक आणि 
नियंत्रक तसेच स्थानिक निधी 
लेखापरीक्षण अहवालात 
नालेसफाईच्या कामातील त्रुटींवर 
वारंवार ताशेरे ओढण्यात आले असूनही 
त्याकडे दुर्लक्ष होत असल्याचे त्यांनी 
नमूद केले. नालेसफाईचे मोजमाप 
काढलेल्या गाळावर न करता 
मशीनच्या कामाच्या तासांवर आधारित 
देयके देण्यात येत असल्याने 
पारदर्शकतेचा अभाव असल्याचेही 
त्यांनी सांगितले.

शहरातील पूरस्थितीवर भाष्य 
करताना त्यांनी तुंगारेश्वर परिसरातून 

येणाऱ्या पाण्याच्या निचऱ्यासाठी 
प्रस्तावित ९०० मीटर लांबीचा नाला 
तीन वर्षांपासून रखडल्याचे सांगितले. 
आवश्यक मशिनरी नसल्यामुळे हे 
काम प्रलंबित असताना दुसरीकडे 
मशिनरी भाड्याने घेण्यासाठी मोठा 
खर्च केला जात असल्याची विसंगती 
त्यांनी निदर्शनास आणून दिली. 
चुकीच्या पद्धतीने बांधलेल्या मोऱ्या 
आणि भरावामुळे पश्चिम भागातील 
अनेक परिसरांत पावसाळ्यात पाणी 
साचत असल्याची तक्रारही त्यांनी 
केली. १८ कोटी रुपयांच्या खर्चाचा 
सविस्तर अहवाल सादर होईपर्यंत 
नालेसफाईच्या प्रस्तावाला मंजुरी देऊ 
नये, अशी आक्रमक भूमिका विरोधी 
पक्षाने घेतली. या मुद्द्यावर महासभेत 

जोरदार चर्चा रंगली असून 
प्रशासनाकडून स्पष्टीकरणाची मागणी 
करण्यात आली आहे. नालेसफाईच्या 
कामातील कथित अनियमिततेमुळे 
महापालिकेच्या कारभारावर प्रश्नचिन्ह 
निर्माण झाले आहे.

१८ कोटी रुपयांच्या खर्चाचा 
सविस्तर अहवाल सादर होईपर्यंत 
नालेसफाईच्या प्रस्तावाला मंजुरी देऊ 
नये, अशी आक्रमक भूमिका विरोधी 
पक्षाने घेतली. या मुद्द्यावर महासभेत 
जोरदार चर्चा रंगली असून 
प्रशासनाकडून स्पष्टीकरणाची मागणी 
करण्यात आली आहे. नालेसफाईच्या 
कामातील कथित अनियमिततेमुळे 
महापालिकेच्या कारभारावर प्रश्नचिन्ह 
निर्माण झाले आहे. 
दरम्यान, या प्रकरणाची चौकशी 
करण्याची मागणीही करण्यात आली 
असून संबंधित कंत्राट प्रक्रियेचा 
आढावा घेण्याची शक्यता व्यक्त होत 
आहे. आगामी पावसाळ्याच्या 
पार्श्वभूमीवर नालेसफाईचे काम 
पारदर्शकपणे आणि वेळेत पूर्ण 
करण्यावर आता भर देण्याची गरज 
व्यक्त केली जात आहे.

३६ लाखांच्या मशीनसाठी ३८ लाखांचे भाडे? 
नालेसफाईवरून वसई-विरार पालिकेत आरोप-प्रत्यारोप

पुणे, दि. २२ (वार्ताहर) :  
पुणे शहरातील विविध 
विकासकांमासाठी आयुक्त नवल 
किशोर राम यांनी ९ मार्च रोजी 
२०२६-२७ या आर्थिक वर्षांचे १३ 
हजार ९९५ कोटींचे अंदाजपत्रक 
स्थायी समितीला सादर केले. चालू 
अंदाजपत्रकापेक्षा तब्बल १ हजार 
३७७ कोटींची वाढ यात करण्यात 
आली आहे. महापालिकेला 
अपेक्षित उत्पन्न मिळाले नसतांना 
एवढ्या मोठ्या रकमेचे अंदाजपत्रक 
सादर करण्यात आल्याची चर्चा 
होती. अखेर आयुक्तांनी सादर 
केलेल्या अंदाजपत्रकावर चर्चा 
करुन मंगळवारी (दि. २४) स्थायी 
समितीकडून अंतिम मान्यता दिली 
जाणार आहे.

दरम्यान, या अंदाजपत्रकाला 
स्थायी समितीमार्फत कात्री 
लावण्यात येणार असल्याचे बोलले 
जात होते. स्थायी समितीचे अध्यक्ष 

श्रीनाथ भिमाले यांना पक्षाच्या 
नगरसेवकांच्या प्रभागातील कामांना 
प्राधान्य द्यायचे असल्याने 
आयुक्तांच्या अंदाजपत्रकात मोठे 
बदल खरंच केले का हे देखील 
स्पष्ट होणर आहे. स्थायी समितीचे 
अध्यक्ष श्रीनाथ भिमाले 
यांच्याकडून अर्थसंकल्प सादर 
केला जाणार असून, त्यामध्ये 
निधीचे पुनर्विनियोजन आणि 
प्राधान्यक्रमात बदल होण्याची 
शक्यता व्यक्त केली जात आहे. 
आयुक्तांनी सादर केलेल्या मूळ 
अर्थसंकल्पानंतर विविध 
नगरसेवकांकडून विकासकामे, 
प्रभागनिहाय सुविधा आणि पायाभूत 
प्रकल्पांसाठी मोठ्या प्रमाणात लेखी 
मागण्या प्राप्त झाल्या आहेत. 
परिणामी, मंजूर तरतुदींमध्ये वाढ 
अथवा कपात होणार का, याबाबत 
उत्सुकता निर्माण झाली आहे.

विशेषतः भांडवली खर्च आणि 

महसुली खर्च यामधील संतुलन 
राखताना स्थायी समिती कोणता 
दृष्टिकोन स्वीकारते, याकडे लक्ष 
लागले आहे. काही प्राधान्य 
प्रकल्पांसाठी अतिरिक्त निधी 
उपलब्ध करून देण्यासाठी इतर 
घटकांमधील तरतुदींमध्ये कपात 
करण्याची शक्यता नाकारता येत 
नाही. याशिवाय, उत्पन्नाच्या 
स्रोतांमध्ये वाढ आणि थकबाकी 
वसुली यावरही समितीकडून भर 

दिला जाण्याची शक्यता आहे. 
दरम्यान, नागरिकाभिमुख योजना, 
रस्ते, पाणीपुरवठा, मलनिस्सारण 
आणि वाहतूक सुधारणा यांसारख्या 
मूलभूत सेवांसाठी निधीचे प्राधान्य 
कायम राहणार का, याबाबतही 
स्पष्टता येणे अपेक्षित आहे

आयुक्तांनी सादर केलेल्या 
अंदाजपत्रकात शहरासह नव्याने 
समाविष्ट गावांमध्ये पायाभूत 
सुविधांना प्राधान्य देण्यात आले 

आहे. शहरातील रखडलेले प्रकल्प 
मार्गी लावणे, रस्ते आणि पदपथांचे 
सुशोभीकरण करणे यासाठी मोठ्या 
प्रमाणावर निधीची तरतूद करण्यात 
आली आहे. मात्र महापालिकेची 
सध्याची आर्थिक परिस्थिती पाहता 
अंदाजपत्रक काहीसे फुगविलेले 
असल्याची चर्चा राजकीय वर्तुळात 
सुरू आहे.

महसूल विभागाने जागा 
मोजणीची जबाबदारी 
महापालिकेकडे दिल्यानंतर 
बांधकाम शुल्कातून मिळणारे 
उत्पन्न अपेक्षेपेक्षा सुमारे एक हजार 
कोटी रुपयांनी घटले आहे. या 
विभागातून सुमारे ३ हजार कोटी 
रुपयांचे उत्पन्न अपेक्षित धरले 
होते; मात्र जानेवारीअखेरपर्यंत 
केवळ १ हजार ३१६ कोटी रुपये 
मिळाले आहेत. उर्वरित दोन 
महिन्यांत आणखी २०० ते ३०० 
कोटी रुपये मिळण्याचा अंदाज 

व्यक्त केला जात आहे. शासनाच्या 
निर्णयामुळे झालेले सुमारे १ हजार 
कोटी रुपयांचे नुकसान शासन 
भरून देणार, असा दावा आयुक्त 
नवल किशोर राम यांनी केला 
आहे. याशिवाय मिळकत करातून 
३ हजार ४०६ कोटी रुपयांचे उत्पन्न 
अपेक्षित धरले आहे. यात नव्याने 
समाविष्ट २३ गावांमधील बांधकाम 
परवानग्यांमधून मोठ्या प्रमाणावर 
महसूल मिळेल, असा अंदाज 
वर्तविण्यात आला आहे. मात्र या 
गावांचा विकास आराखडा अद्याप 
प्रलंबित असल्याने बांधकाम 
परवानग्यांचे प्रमाण कमी आहे. 
त्यामुळे अपेक्षित महसूल मिळणार 
का, हा प्रश्न उपस्थित केला जात 
आहे. त्यामुळे वास्तविकतेला 
धरून नसलेल्या या अर्थसंकल्पात 
स्थायी समिती मोठे बदल 
करण्याची शक्यता वर्तविली जात 
आहे. 

पुणे महापालिकेच्या अर्थसंकल्पावर मंगळवारी अंतिम निर्णय

मुंबई, दि. २२ 
(प्रतिनिधी) : युद्धजन्य 
परिस्थितीमुळे निर्माण 
झालेल्या इंधन तुटवड्याच्या 
पार्श्वभूमीवर राज्यातील हॉटेल 
व उपाहारगृह व्यवसायाला 
दिलासा देण्यासाठी 
व्यावसायिक गॅस पुरवठ्यात 
२० टक्क्यांची वाढ करण्याचा 
निर्णय घेण्यात आला आहे. ही 
माहिती राज्याचे अन्न व 
नागरी पुरवठा मंत्री छगन 
भुजबळ यांनी रविवारी दिली. 
या निर्णयामुळे सध्या सुरू 
असलेल्या मर्यादित पुरवठ्यात 
वाढ होऊन एकूण गॅस पुरवठा 
५० टक्क्यांपर्यंत पोहोचणार 
असून हॉटेल, ढाबे आणि 
उपाहारगृह व्यवसायाला मोठा 
दिलासा मिळण्याची शक्यता 
आहे.

युद्ध परिस्थितीमुळे 
आतापर्यंत व्यावसायिक 
गॅसचा पुरवठा केवळ ३० 
टक्क्यांपर्यंत मर्यादित होता. 
परिणामी अनेक हॉटेल 
व्यावसायिकांना मेन्यू कमी 
करावा लागला, काहींना 
कामकाज मर्यादित ठेवावे 
लागले, तर अनेक ठिकाणी 
हॉटेल्स तात्पुरती बंद 
ठेवण्याची वेळ आली होती. 
या पार्श्वभूमीवर पेट्रोलियम 
आणि नैसर्गिक वायू मंत्रालय 
यांनी २३ मार्चपासून अतिरिक्त 
२० टक्के गॅस वाटप 
वाढविण्याच्या सूचना दिल्या 
आहेत. पुढील आदेश येईपर्यंत 
हा वाढीव पुरवठा कायम 
ठेवला जाणार असल्याचे 
स्पष्ट करण्यात आले आहे.

अतिरिक्त गॅस वाटपात 
हॉटेल, ढाबे, उपाहारगृहे, 
औद्योगिक कॅन्टीन, अन्न 
प्रक्रिया उद्योग तसेच 
दुग्धव्यवसायांना प्राधान्य 
देण्यात येणार आहे. याशिवाय 
शासन किंवा स्थानिक 
स्वराज्य संस्थांमार्फत 
चालविण्यात येणाऱ्या 
अनुदानित कॅन्टीन, 
सामुदायिक स्वयंपाकगृहे 
आणि स्थलांतरित 
मजुरांसाठीच्या योजनांनाही 

लाभ मिळणार आहे. संबंधित 
व्यावसायिकांनी नोंदणी करून 
पाइप्ड नॅचरल गॅससाठी अर्ज 
करणे बंधनकारक राहणार 
असून पुरवठा सुरळीत 
करण्यासाठी प्रशासनाकडून 
स्वतंत्र नियंत्रण कक्ष स्थापन 
करण्याचाही विचार सुरू आहे. 
दरम्यान, केरोसिन वितरण 
व्यवस्थाही सुरळीत 
ठेवण्यासाठी राज्य सरकारने 
तातडीचे निर्णय घेतले आहेत. 
प्रलंबित केरोसिन वितरण 
परवाने आपोआप नूतनीकरण 
झाल्याचे मानण्यात येणार 
असून त्यासाठी कोणतेही 
शुल्क आकारले जाणार नाही. 
तसेच वारसांच्या नावे परवाने 
तत्काळ वर्ग करण्याचे आदेश 
जिल्हाधिकाऱ्यांना देण्यात 
आले आहेत. ज्या गावांमध्ये 
केरोसिन परवानाधारक 
उपलब्ध नाहीत, तेथे रास्त 
भाव दुकानदारांना किरकोळ 
केरोसिन विक्रीची परवानगी 
देण्याचे निर्देशही देण्यात आले 
आहेत. गॅस तुटवड्याचा 
राज्यातील हॉटेल उद्योगावर 
मोठा परिणाम झाला असून 
अंदाजे ४० टक्के हॉटेल्स बंद 
पडली आहेत. मुंबई मध्ये ही 
संख्या सुमारे ५० टक्क्यांपर्यंत 
गेल्याचे सांगितले जात आहे. 
राज्यात छोटी-मोठी सुमारे 
पाच लाख हॉटेल्स असून 
त्यापैकी सुमारे २० हजार 
हॉटेल्स मुंबईत आहेत.

गॅस पुरवठा वाढवण्याची 
मागणी हॉटेल व्यावसायिकांनी 
सातत्याने केली होती. 
मुंबईतील हॉटेल 
व्यावसायिकांच्या आहार 
संघटना प्रतिनिधींनी मुख्यमंत्री 
देवेंद्र फडणवीस यांची भेट 
घेऊन किमान ५० टक्के गॅस 
पुरवठ्याची मागणी केली 
होती. सरकारच्या या 
निर्णयामुळे बंद पडलेली 
हॉटेल्स टप्प्याटप्प्याने सुरू 
होण्याची शक्यता असून 
अन्नपुरवठा साखळीवरील 
ताणही काही प्रमाणात कमी 
होईल, असा विश्वास व्यक्त 
करण्यात येत आहे. 

हॉटेल, उपाहारगृहांना दिलासा; गॅस 
पुरवठ्यात २० टक्के वाढ, केरोसिन 

परवान्यांचे तातडीने नूतनीकरण

मुंबई, दि. २२ (प्रतिनिधी) : 
मुंबई शहराला पाणीपुरवठा 
करणाऱ्या तलावांमध्ये सध्या ४४ 
टक्के म्हणजे सुमारे ६ लाख ३८ 
हजार दशलक्ष लिटर इतका 
पाणीसाठा उपलब्ध असून हा साठा 
जुलै अखेरपर्यंत पुरेल, असा अंदाज 
व्यक्त करण्यात आला आहे. 
त्यामुळे यंदाच्या उन्हाळ्यात 
पाणीटंचाईचा धोका नसल्याने 
मुंबईकरांना मोठा दिलासा मिळाला 
आहे. दरवर्षी एप्रिल-मे महिन्यात 
पाणी कपातीची शक्यता निर्माण 
होत असते; मात्र यंदा उपलब्ध 
साठा समाधानकारक असल्याने 
कपातीची गरज भासणार नाही, असे 
महापालिकेच्या अधिकाऱ्यांनी स्पष्ट 
केले आहे.

बृहन्मुंबई महानगरपालिका 
क्षेत्रातील तलावांच्या पाणलोट 
भागात गेल्या मान्सूनमध्ये 

समाधानकारक पाऊस पडल्यामुळे 
वर्षाअखेर तलावांतील पाणीसाठा 
जवळपास शंभर टक्क्यांवर 
पोहोचला होता. २०२५ च्या तुलनेत 
यंदा सुमारे ४ टक्क्यांनी म्हणजे ६० 
हजार दशलक्ष लिटरने अधिक 
पाणीसाठा उपलब्ध होता. शहराला 
दररोज सुमारे ३,९५० दशलक्ष 
लिटर पाण्याचा पुरवठा केला जातो. 
यानुसार महिन्याला सुमारे १ लाख 
२० हजार दशलक्ष लिटर पाण्याची 
गरज भासते. सध्याचा उपलब्ध 
साठा लक्षात घेता किमान चार ते 
साडेचार महिने पाणीपुरवठा 
सुरळीत राहणार असल्याचा अंदाज 
आहे. दरम्यान, मुंबईला पाणीपुरवठा 
करणाऱ्या प्रमुख तलावांपैकी भातसा 
तलाव येथे सुमारे ४४ टक्के 
पाणीसाठा आहे. या तलावातून 
दररोज सुमारे २ हजार दशलक्ष 
लिटर पाणी पुरवले जाते.

तलावांत ४४% साठा; यंदा पाणीटंचाई 
नाही, मुंबईकरांना दिलासा


